
Мамлакатимизда иқтисодиётнинг ижтимоий-иқтисодий ривожланишини рағбатлантиришда 

хорижий тажрибани ўрганиш шуни кўрсатадики, мамлакатлар ўз тараққиётининг турли 

босқичларида инвестициялар йўналтирилган ва турли имтиёзлар берилган муайян устувор 

тармоқларни танлашга таянадилар. 

Охирги йилларда транспорт соҳасида давлат монополиясини қисқартириш, соҳа ва 

корхоналарда замонавий корпоратив бошқарув тамойилларини жорий қилиш, давлат-хусусий 

шериклар, рақамлаштириш, ташқи савдони кенгайтиришда янги ташаббусларни қўллаш, халқаро 

транспорт логистика тизимларига аъзоликни кенгайтириб бориш каби мақсадли йўналишлар 

бўйича тизимли ислоҳотлар амалга оширилмоқда. 

Транспорт соҳасида инвестицион жозибадорликни ошириш, инвесторлар сафини 

кенгайтириш, хорижий ҳамкорлар билан ўзаро манфаатдор ҳамкорликни амалга оширишда ҳам 

муайян ишлар амалга оширилмоқда. 

Инвестиция сиёсатининг асосий мақсадлари: 

жозибадор ва эркин инвестиция муҳитини яратиш;  

капиталга инвестицияларни ошириш; 

инсон капиталини ривожлантириш; 

рақобатбардош иқтисодиётни яратиш, иқтисодиётни диверсификациялаш.  

Транспорт соҳасида инвестицион жозибадорликни ошириш, инвесторлар сафини 

кенгайтириш, хорижий ҳамкорлар билан ўзаро манфаатдор ҳамкорликни амалга оширишда ҳам 

муайян ишлар амалга оширилмоқда. 

Хусусан, логистика самарадорлиги индекси (ЛПИ) ни ўз ичига олган жаҳон банки томонидан 

юритилаётган логистика самарадорлиги индекси бўйича Ўзбекистон 99-ўринни 

эгаллади. Ҳисоботда 168 мамлакат ўрин олган бўлиб, мазкур индекс маҳаллий компанияларнинг 

миллий ва халқаро бозорларга чиқишни таъминловчи таъминот занжирларининг 

самарадорлигини ўлчайди. ЛПИ шунингдек, таъминот занжирларининг барқарорлиги, атроф-

муҳитга таъсири ва малакали ишчиларга бўлган эҳтиёж каби ривожланаётган масалаларга ҳам 

эътибор қаратади. Индексни таркибий қисмлари бўйича кўриб чиқадиган бўлсак, Ўзбекистон 

божхона тартиблари бўйича 140, инфратузилма бўйича 77, халқаро юклар бўйича эса 120-ўринни 

эгаллаган. Логистика сифати бўйича 88-ўрин, товарларни кузатиб бориш имкониятлари бўйича 

90-ўрин, етказиб бериш муддатлари бўйича эса 91-ўринни эгаллаган. 

Ҳозирги кунда жаҳон ҳамжамиятига интеграциялашув йўлидаги тўсиқларни олиб ташлаш 

бўйича фаол ва кескин чоралар кўрилмоқда. Халқаро майдонда мамлакат имиджини яхшилаш 

савдо, иқтисодиёт, инвестиция ва ижтимоий ривожланиш моделларини ишлаб чиқиш, етакчи 

халқаро таҳлилий ва илмий-тадқиқот институтлари, шунингдек, жаҳондаги бизнес уюшмалар 

билан алоқаларни мустаҳкамлашнинг долзарб масалаларидан биридир 

